
1.1 Tha a’ Chomhairle seo a’ toirt seachad fiosrachadh cudromach mun cho-theacsa naiseanta,
agus a’ toirt mion-chunntas air a’ mhodh-cleachdaidh as fhearr gus taic a thoirt do luchd-obrach
is ughdarrasan ionadail ann a bhith a’ measadh agus a’ planadh airson leasachadh ann am
Foghlam Gaidhlig.

1.2 Tha a’ Chomhairle seo stéidhichte air fianais bho sgrudaidhean, Iéirmheasan agus féin-
mheasadh dearbhte, a’ déiligeadh ris a h-uile earrann de dh’Fhoghlam Gaidhlig; agus obair eile
le measgachadh de luchd-uidh thar an ama 2012-14. Cleachdaidh Foghlam Alba a’ Chomhairle
ann an sgrudaidhean; gus taic a thoirt do chonaltradh is ionnsachadh proifeiseanta an uair a
thathar a’ deiligeadh ri proifeiseantaich; agus mar chlar-ghniomh an uair a thathar a’ conaltradh
ri com-pairtichean.

1.3 Tha Foghlam Alba dealasach a thaobh a bhith ag obair ann an com-pairteachas le luchd-
uidh gus solair de dh’ard-chaileachd fhaighinn airson Foghlam Gaidhlig. Is e na priomh
raointean air an téid focas a chur: am feum a th’ ann air a bhith a’ déanamh cinnteach gu bheil
tidsearan ann leis na teisteanasan iomchaidh, agus air storasan gus taic a thoirt do dh’
ionnsachadh is do theagasg. Leanar air adhart ag urachadh ’s a’ cur ris @’ Chomhairle thar uine.
Leanaidh Foghlam Alba air adhart a’ cur fiosrachadh mun Ghaidhlig ri Parentzone gus am bi
fios aig parantan dé bu choir dhaibh a bhith a’ suileachadh bho Fhoghlam Gaidhlig.

1.4 Tha am Plana Gaidhlig aig Foghlam Alba, A’ cruthachadh am ri teachd ard-amasach airson
Foghlam Gaidhlig, a’ mineachadh gu bheil tri pairtean eadar-cheangailte ann am Foghlam
Gaidhlig. Is iad sin:

e Foghlam tro Mheadhan na Gaidhlig (GME);

e Foghlam Luchd-ionnsachaidh na Gaidhlig (GLE); agus

e Ag lonnsachadh mu Chanan is mu Chultar na Gaidhlig (LAGC) mar phairt de
dhearbh-aithne na h-Alba.

